
ELEKTRON TA’LIM RESURSLARI VA ULARNI YARATISHGA 

QOʻYILADIGAN TALABLAR 

Egamov Asqar Mirsharof oʻg’li 

Nizomiy nomidagi TDPU Axborot tizimlari va texnologiyalari 3-bosqich talabasi 

Bugungi kunda butun dunyoda axborot texnologiyalari keng koʻlamda 

rivojlanmoqda. Shubhasiz, ta’lim jarayoniga yangi axborot texnologiyalarini kiritish 

zarurdir. Zamonaviy jamiyat axborot uzatish hajmi va tezligi jihatidan 

chegaralanmagan butunjahon axborot tarmog‘idan faol foydalanishi bilan 

harakterlanadi. 

Multmediya va Internet texnologiyalarining paydo boʻlishi va keng tarqalishi 

axborot texnologiyalarni muloqot, tarbiya, jahon hamjamiyatiga kirib borish 

vositasida ishlatish imkonini beradi. Axborot texnologiyalarining shaxsiyat rivoji, 

kasbiy oʻzbelgilash va "oyoqqa turish"dagi ahamiyati yaqqol sezilib turibdi. 

Axborot texnologiyalarni  qoʻllashda shaxsning barcha qobiliyatlarini – 

qiziquvchanlik, odob-ahloq, ijodkorlik, muloqot va estetik qobiliyatlarni roʻyobga 

chiqarishga harakat qilish kerak. Bu qobiliyatlar keraklicha yuqori darajada 

roʻyobga  chiqishi uchun pedagogning axborot texnoloiyalari sohasidagi 

bilimdonligi zarur. Pedagoglarda bu bilimdonlikni rivojlantirishni oliy oʻquv 

yurtlaridagi oʻqish davomida boshlash kerak. Axborot texnologiyalari  sohasidagi 

bilimdonlikni quyidagilar bilan ifodalasa boʻladi: zamonaviy axborot muhitida 



554 
 

tajribani baholash va faoliyatda qoʻllash qobiliyati shaxsiy ijodkorlik qobiliyatlarini 

rivojlantirishga harakat qilish umumiy kommunikativ madaniyatning, axborot 

almashishni tashkillashtirishda tajriba va nazariy bilimlarning mavjudligi : axborotni 

olish, tanlash, saqlash, qayta ishlash, oʻzgartirish, taqdim etish, uzatish va qoʻllash 

madaniyatini oʻzlashtirish. 

Elektron oʻquv resursi – oʻquv fan (modul)lari boʻyicha tizimlilik, izchillik, 

oʻzaro muvofiqlik va yaxlitlik asosida shakllantirilib,  oʻquv materiallarini toʻliq 

yoki qisman qamrab olgan holda kompyuter texnologiyasi yoki Internet axborot 

tarmog‘ida (alohida) joylashtirilgan elektron nashrlar majmuidir. 

Quyida elektron oʻquv resursining tarkibiy asosini belgilovchi tarkibiy 

elementlar mohiyati xususida soʻz yuritiladi.  

1. Oʻquv modulining ishchi oʻquv dasturi – Davlat talablari asosida tegishli 

ta’lim yoʻnalishi yoki mutaxassislik boʻyicha tinglovchilarni faoliyat yoʻnalishida 

kompetentlik darajasini oshirish xususiyatlarini inobatga olgan holda oʻquv 

materialini oʻzlashtirishga xizmat qiladigan dastur.     

2. Oʻquv modulini oʻrganishga oid metodik koʻrsatmalar – tinglovchilarga 

tegishli oʻquv modulini samarali oʻzlashtirish jarayonini tashkil etish imkoniyatini 

beradigan tavsiya va koʻrsatmalar yig‘idisi.   

3. Oʻquv va oʻquv-metodik materiallar – oʻquv moduli boʻyicha nazariy 

hamda amaliy bilimlarni samarali oʻzlashtirish imkoniyatini yaratadigan 

materiallar.  Bu turdagi materiallar sirasiga quyidagilar kiradi: ma’ruzalar matni, 

elektron taqdimotlar, elektron oʻquv resursilar, elektron oʻquv qoʻllanmalar, 

elektron oʻquv-metodik (yoki) metodik) qoʻllanmalar, mashq (yoki masala)lar 

toʻplami, seminar va amaliy mashg‘ulotlarning rejalari, laboratoriya 

mashg‘ulotlarini tashkil etishga oid koʻrsatmalar.  

4. Lug‘aviy ma’lumotlarni beruvchi manbalar – ensiklopediyalar, 

ma’lumotnomalar, lug‘atlar, davlat qonunchiligi hujjatlari, normativ-metodik 

hamda normativ-texnik hujjatlar, DAVLAT TALABLARI, Nizomlar, kompyuter 

dasturlari uchun Help, foydalanuvchilar uchun EATRdan foydalanishga doir 

yoʻriqnomalar va b.  

5. Oʻquv koʻrsatmali materiallar – elektron albomlar, elektron atlaslar, 

plakatlar toʻplami, videofilmlar, elektron taqdimotlarning slaydlari, tasviriy 

materiallarni yorituvchi web-hujjatlar, ovozli fayllar jamlanmasi va h.k.  

6. Atamalar lug‘ati yoki glossariy – oʻquv moduliga oid maxsus atamalar, 

tayanch tushunchalarning izohlarini qamrab olgan oʻquv manbalari.  

7. Joriy, oraliq va yakuniy nazorat – oʻquv dasturida koʻrsatilgan mavzular 

yoki yaxlit oʻquv moduli boʻyicha nazorat savollari, yozma ishlar yoki test 

topshiriqlarining toʻplami, tinglovchilarning bilimlarni tekshirish imkonini 

beradigan elektron testni tashkil etishga oid kompyuter dasturlari.   

8. Pedagogik amaliyot hujjatlari – pedagogik amaliyotning umumiy 

mohiyatini yorituvchi oʻquv va metodik manbalar, pedagogik amaliyotni tashkil 

etish va oʻtkazish jadvali, pedagogik amaliyotning yoʻnaltiruvchi va yakuniy 

konferensiyalari tashkil etiladigan muddat, tinglovchilar uchun pedagogik 

amaliyotni tashkil etishga doir mateodik koʻrsatmalar, pedagogik amaliyot 

jarayonida tinglovchilar tomonidan yuritiladigan hujjatlar, ularni rasmiylashtirish 

tartibi va qoidalari, tinglovchilarning pedagogik amaliyotni tashkil etish boʻyicha 

faoliyatlarini nazorat qilish va baholash mezonlari, koʻrsatkichlari.  

9. Oʻquv-bibliografik materiallar – oʻquv-bibliografik xarakterdagi 

ma’lumotnomalar, oʻquv moduli asoslarini samarali oʻzlashtirishga imkon 

beradigan ilmiy, oʻquv va metodik adabiyotlar roʻyxati, davlat qonunchiligi  asoslari 

va normativhuquqiy hujjatlar, shuningdek, kompyuter dasturiy vositalarining 

roʻyxati.   

Elektron ta’lim resursini yaratishga qoʻyiladigan pedagogik talablar tahlili: 

- oʻrganiladigan kurs materialining osonroq oʻzlashtirilishini ta’minlash maqsadida 

qog‘oz variantdagi oʻquv resursilardan farqli ravishda ovozli fayllari, animatsiya, 

hissiy ta’sir va b. bilan boyitilishi;  

- tinglovchining bilim, kasbiy kompetentlik darajasiga mos kelishi; 

- tinglovchining hissiy va jismoniy salohiyatini hisobga olgan holda 

yaratilganligi;  

- imkon qadar dars mazmuniga mos ravishda  mavzuni animatsiya yoki boshqa 

shu kabi audiovizual vositalar yordamida vizullashtirish (koʻrish retseptorini 

ishga tushirish);  

- katta hajmdagi hisob-kitoblardan holi boʻlishi;  

- oʻrganiladigan fan mazmuniga koʻproq e’tibor berish, masala va misollar 

еchish uchun sharoit yaratish;  

- oʻrganiladigan fan boʻyicha istalgan bosqichda oʻz-oʻzini mavzular kesimida 

nazorat qilishga imkoniyat yaratish;  

- oʻrganiladigan fan boʻyicha tayyorlanadigan yozma ishlarni istalgan axborot 

tashuvchiga oʻtkazish, disk yoki boshqa axborot tashuvchi yordamida taqdim 

etish imkoniyatini yaratish;  

- fanni oʻrganishda imkoniyat doirasida kalit soʻzlar, qoʻshimcha adabiyotlar, 

giperkoʻrsatmalar va yordam funksiyalaridan foydalanish. 

Elektron ta’lim resursini yaratishga qoʻyiladigan oʻquv-uslubiy talablar: 

- koʻp miqdordagi masalalarni еchish yoki birlamchi ma’lumotlarni 

oʻzgartirish orqali tahlil qilish, grafik interpretatsiyalardan foydalanish;  

- ta’lim beruvchiga darsni mustaqil dars koʻrinishda oʻtkazishga sharoit 

yaratish, bu holatda tinglovchi maslahatchi rolida ishtirok etish; - pedagogga 

ta’lim oluvchilar oʻzlashtirgan bilim darajasini turli xil murakkablikdagi 

(murakkablik darajasi boʻyicha shakllantiriladigan) testlar yordamida nazorat 

qilish imkoniyatini berish;  

- darslarga tayyorgarlikni pedagogga qulay usulda amalga oshirishga 

imkoniyat (slayd, matn, taqdimot (prezentatsiya), videomaterial va h.k.)ni 

yaratish  

Xulosa oʻrnida shuni aytish mumkinki elektron ta’lim resurslari orqali darslarni 

tashkil etish hozirgi zamon talablaridan biri hisoblanadi. Shu bilan birga elektron 

ta’lim resurslari orqali dars jarayonini tashkil qilish dars jarayonini samarali 

oʻtishiga yordam beradi. 

KOMPYUTER GRAFIKASI FANIDA ADOBE PHOTOSHOP 

DASTURINING USKUNALAR PANELI BILAN TANISHISH 

SH.Jumaboyev-Nizomiy nomidagi TDPU 

ATT yoʻnalishi talabasi  

M.Idrisova-Nizomiy nomidagi TDPU ATT 

yoʻnalishi talabasi  

Kompyuter grafikasi tasvirlarni yaratish va qayta ishlashda vosita sifatida 

kompyuter qoʻllaniladigan faoliyat sohasi hisoblanadi. Kompyuter grafikasini 

qoʻllash sohasiga qarab ilmiy grafika, biznes grafika, konstruktorlik grafika, tasviriy 

grafika, badiiy grafika, kompyuter animatsiyasi, multimediya va boshqalarga 

ajratadi. Kompyuter grafikasining turiga qarab rastrli, vektorli va fraktal kompyuter 

grafikalarini ajratish mumkin. 

Adobe Photoshop dasturining ishlab chiqilgan sanasi birorta kalendarda 

qayd etilmagan. Biz ishlatadigan Adobe Photoshop dasturining 2005-yilda bir yilligi 

nishonlandi. Bundan 17 yil oldin, fevral oyida, “Adobe” kompaniyasi, rassomlar, 


